MOCIÓN que presenta diante do PLENO da CORPORACIÓN 

o Grupo Municipal do PARTIDO GALEGUISTA 

Sobor da inspección sanitaria no Porto de Vigo 

Exposición de motivos:

Na data 18 de maio de 2005 presentamos unha Moción que foi aprobada por unanimidade no Pleno do fin dese mesmo mes. De seguido transcribímo-la nosa proposta de entón:

“Vigo é un dos primeirísimos portos de descarga de peixe do mundo e, dende logo, o primeiro porto de descarga en pesca conxelada de España.

No ano 2004 descargáronse no porto de Vigo 200.000 contedores, e o Posto de Inspección Fronteiriza (P.I.F.) fixo 12.000 inspeccións (moitas máis das que antes se facían). O 95 % delas foron realizadas por Sanidade Exterior.

No ano 2004 descargáronse no porto de Barcelona 2.000.000 de contedores, e o P.I.F. fixo 3.000 inspeccións. No de Valencia descargáronse 1.900 contedores, e fixéronlle 10.000 inspeccións. ¿Por que esa desproporción de inspeccións en Vigo respecto doutros portos?

En todo caso, e pra dar un servicio digno, en Barcelona e Valencia teñen dúas quendas no P.I.F., unha pola mañá e outra pola tarde, namentres que o de Vigo soamente ten unha quenda de mañá polo que, o estaren detidos os contedores perante demasiado tempo, soben os custos das empresas o que lles comporta grandes perdas económicas. Téñase en conta que unha semana de atraso supón, por cada contedor, máis de 3.000 euros.

Hai empresarios que comezan a pensar en descargaren noutros portos nos que lles dean servicios axeitados. ¿Acaso se pretende prexudicar deliberadamente ó porto de Vigo? ¿Por quen e por que?  

Consonte co antedito propoñemos:

Que o Goberno de España poña outra quenda de inspección pola tarde no porto Vigo.”

Ata aquí a nosa proposta de entón que, lamentabelmente, non foi debidamente atendida, polo que se segue a prexudicar ó porto de Vigo. Ou sexa, a Vigo. Ou sexa, á Área Metropolitana de Vigo. Ou sexa, á Provincia de Pontevedra. Ou sexa, ó sur de Galiza. Ou sexa, a Galiza.

En efecto, o problema non está aínda ben resolto pois se ben é certo que, diante do amontoamento de inspeccións pendentes se ven de arbitrar unha solución-parche de pagar horas extras pra poder facer máis inspeccións, seguimos a insistir en reclamar que se solucione o problema de fondo co establecemento dun cadro de persoal suficiente.

Consonte co antedito propoñemos:

Dirixirnos ó Goberno de España pra que redefina o cadro de persoal da inspección no Porto de Vigo, en función do traballo obxectivamente previsto, de xeito que as inspeccións se poidan facer nun prazo de tempo razoábel.

En Vigo, a 18 de Xuño do ano 2006.

Polo Grupo Municipal do

 Partido Galeguista
Xulio Alonso

Concelleiro


